                           Зинол-Ғабден Қабиұлы  Бисенғали -әл-Фараби            
                       атындағы қазақ ұлттық университетінің профессоры

                  Жүректегі қос өрім немесе ақиқат өмір        
                                      армандары...
      Серікқали  Шарабасов, сирек кездесетін қызық жігіт еді.  Қалай болса солай  жүретін, бетіңа бақырайып қарап  тұрып  тіктеу сөйлейтін.. Тыңдаушыға қалай әсер етеді  деп ойлап жатқан ол жоқ. Алайда, оның осы тосындау қылығы мен    салмақты сөздерінде адалдық, тазалық бар еді..
      Бүгінде бізге, марқұм, Сәкеңнің осы қасиеттері жетпейді. Орны көрініп, абройы жадымызда айдынданып барады. Махамбет Өтемісов атындағы Батыс Қазақстан мемлекеттік университетіндегі  әріптестері - үлкен ағаларынын бастап  кейінгі  кішілеріне  дейін, үйреншікті  қалыпқа  сыйыңқырымайтын замандастарын құрметтейтін шығар дегім келеді.. 
    Серікқали балаларды, шәкірттерін,  ерекше жақсы көретін. Және онысы  сезіліп  тұратын.  Балалар да оған үйірсектеу еді.  Менің ұлым Кенесары кішкене кезінде  келген сайын  қасына жатып, жалықпай  әңгіме соғатын. Не айтасыңдар десем, қызық айтамыз дейді.Ол қандый қызық  деп  сұраcам, Орал туралы айтады, Жайықта  сазан балық өте-өте көп, қолмен де ұстаймыз, ұстаған бойда тұз салып  жейміз, -дейді. Баламның қызық әңгімесі осылай ұзайтынын байқап, кейінірек айтарсың деп абайлап тоқтатамын.
    Серікқалидың екі ұлы бар. Екеуі де орыс мектебін бітірген. Қазақша түсінетін шығар, бірақ, тек орысша сөйлейді. Ол жылдарда Оралда қазақ мектептерінің санаулы болғаны белгілі. Жеңгеміз Әспет те орыс мектебінің мұғалімі, Бәрі содан  болды-ау деп ойлаушы едім. Бірақ мәселе мүлде басқада екен. Жеңгеміз  қазақша жатық  сөйлейтін. Үйлерінде де  солай,  Алматыға келгенде ешқашан орысша сөйлегендерін көрген емеспін. Оралда араласатын орталары да қазақы. Бірақ, балалары әлгі.
    Бір келгенде әлденеге  даурығып жатқан  балаларын ұстап алып: сендер  неге басқа тілде сөйлейсіңдер, ұят бар ма. өздеріңде, кімсіңдер сендер? Орыс болсаңдар мында не бітіріп жүрсіңдер...,-деген тәрізділерділерге бастым.. Ләм – мим  деген жоқ. Бірақ,  жақтырмағандары көрінді. Қонақ болған соң шыдаған шығар, үнсіз қалды..Әйтпесе, бірдеңе дерлері аңғарылды.     

      Мұның қызығы да бар. Олардың үлкенінің атын  Жайық,, екіншісін Еділ деп   қойыпты. Тегінен  бұлай  аталмаған болар. Әкенің қандай мұрат, арманымен жалғасып жатыр екен деп ойлаймын, үнемі. Құдайдан тілеп алған ұлдарының атын осылай  қойғанда үлкен  мақсаттар мен армандарды  көздеген болар. Бәлкім, кейінгі ұрпақтарына ескерткіш болсын деп, осылай қазақшалаған  шығар.  Қазағымның ата тарихының алтын бесігі  болған алып шалқарларым-ай. Кейін отаршыл озбыр Ресей  тартып алып бірін - Волга, екіншісін - Урал деп өзгертіп жіберген,.. қайран ата дариялар. Кімдерге арман болмадың! 

      Қазір балаларының бойында, тірліктерінде де өзгерістер  бар сияқты.. Оның ұлдары өсе келе  жоғары оқуға арнайы бөлінетін  мемлекеттік «Болашақ» бағдарламасынан атаулы грантарды жеңіп алып,  ағылшындар елінде оқыды. Тілдерін  меңгеріп,  еркін  сөйлейтін деңгейге жетті.. 

      Бірақ неге қазақ тілінде сөйлемейтіні   маған мүлде түсініксіздеу.

      Осыны  Сәкеңнен сұрадым. 

    - Сен былай... қазақысың. балаларың неге олай,.. орыс - деймін ғой баяғы.     
      Сұрағымды ұнатпай, түйіліп, көзі аларып  бараз отырды.                                                          
    - Білмеймін, бір жерде оңбай қателескендейміз, қазір шамамыз да, кұшіміз де жетер емес.                                                             

    -  Мұны  шәкірттеріңе қалай айтасың?.. т.б. дегендерге көше бастап едім..

    - Әй, бала, бұл менің қасіретім ғой.., мұны осымен  қояйық, 

Түрі бұзыла түскенін   көріп амалсыз тоқтадым.

     Дүние салған әкесінің, марқұм Сәкеңнің қадесінде  үлкені Жайық қиналып тұрып қазақша сөйледі. Орысша қосқан жоқ. Риза болдым, Алла  разы болсын! Бітеу емес, саңылауы бар екен. Қазіргі көп жастарға ұқсап,  орысша  сайраса..,  Сәкеңді «нағыз қазақ –осы» деп жүрген жерлестері не ойлар  еді.., біз қайтер  едік...

    Сәкеңнің ішінде кеткен  армандарының бірі  шығар  деп ойлаймын. Бір кем дүние-ай,  кайтеміз, енді...                                                      
      Серікқали Шарабасов Махамбет Өтемісоа атындағы Басыс Қазақстан мемлекеттік университеті  табалдырығын  1964 жылы алғаш  аттады... Тарих - филология факультетін 1968 жылы үздік бітіргенге дейін ойы озық, әрекеті белсенді, озат студент атанды. Білімі молайды, білігі кемелденді, арманы биіктеді, күш-қуаты да  таси бастады.  Бірақ, алтын ұямен қоштасатын күн де жеткен  еді. 
     Қимай  қиналса да  ұлан-ғайыр, шеті шексіз кеңістікке, жаңа орта мен өмірге бет алды.  Облыстық «Орал өңірі» газетіндегі  қызметі өткір мақалалармен оқығандар есінде қалды. Бірер жылда елге танылды.  Мұғалімдер білімін жетілдіру институтына  бастық болды. Осы  шамалы уақыттарды  қоспағанда 1975 жылдан берігі  бар ғұмыры осы  білім ордасында, университатте өтті. Қазақ тілі мен әдебиеті кафедрасының оқытушысы болып бастады. Ешқандай жұмыстан бас тартқан жоқ, шақырса - барды, қайда жұмсаса да көнді -  сондай  бір әдет тапты. Бірақ алда өзі аңсаған білім асқарлары бар еді.
      1979 жылы әл-Фараби атындағы Қаз ҰУ (бұрынғы С.М. Киров атындағы), қазақ әдебиеті кафедрасының аспирантурасына, Зейнолла  Қабдоловқа шәкірт болып келді.    

      Бізді, университет аспиранттарын, Серікқали Шарабасовпен Зейнағаң таныстырды. Бәрімізге қарап сәл жымиып тұрды да, бұлар біздің кафедраның аспиранттары, үміттеріміз, мықтылар, – деді ағамыз әзілдегендей, сосын бізге сынай қарап тұрған Серікқалиға  бұрылып, өзің сияқты, дегенді қосып қойды. Мына жігіт Оралдың  мықтысы,  Шарабасов Серікқали деген қаламгер, журналист - басын көрдіңіздер ғой,  нағыз Шарабасов деген  осындай  болуы 

керек..   Көп біледі,  көп жазады, «шатақтау» мақалалары да аз емес көрінеді.  Сендерге де айтары, қосары болуға тиіс таныс болыңдар, бірге жүріңдер.
     Бұл жігіттің кісіге қарағаны  қызық екен,  алғаш көргендіктен бе, бізге біртүрлі.  Көзі аларып, тесіле қарайды. Өзі кұліп тұағандай болса да, көзі күлмейді. Бет жұзіңді бағып тұрғандай.. бажайлай барлайды. Сенің бойыңнан, сөзіңнен әлде не іздейтіндей.  Бәлкім біздерді       баласынды ма, кім білсін. Сөйлау мәнері де өзге.  Көбіне   «ғафу етіңізді» жиі қосып түрса да  сөздері мәдениетті адам сыпайылығынан гөрі тіктеу, біртұрлі жасандылау. Қатқыддау естіледі.
     Бұл жолғы әңгіме  осымен тынды. Көп ұзаған жоқ. Мәжілістен кейін ұйді-үйімізге тарадық. Ол да әлдеқайда асығып тұрғандай тез қоштасты да кете барды.  Мұның есесіне екінші кездесуіміз есте қалатын уақиға,  сырларға толы болды. Бірақ, сәл кейінірек..  
      Серікқалидің айрықша қасиет тұтқан адамы - ұлы ұстаз, Зейнолла Қабдолов. Зейнағаң дегенде ішкен асын жерге  қоятын. Студенттеріне лекция оқыту үшін Оралға жиі шақырды. Күтіп алып университеттің үлкенді-кішілі ғалымдармен, жастарымен кездесулер ұйымдастырады. Шығарып салғанша  үнемі қасында жүрді.
      Зейнағаң Махамбет туралы роман жазамын  деп, Оралдағы  ақын болған жерлерді  аралағанда  қасында  жүрді.  Сонда  көргендерінің көбін, естіген  қызық әңгімелерін жазып алдым дейтін. Біразын ретіне орай БАҚ-беттерінде  жариялады. Қалғандары  бар шығар. Мұрағаттық  қолжазбалары, күнделіктері , т.б. қағаздарын  қарау керек болар. 

     Сәкең Зейнағаңның  отбасында да аз болған жоқ. Сәуле апаның қолынан талай дәм татты..Қазақ әйелінің асыл үлгісі  ғой дегенді айтып  жүретін.
    Апамыз дүниеден өткенде, сырқатына қарамай, (соның алдында ғана Саратов қаласына барып, ауыр отадан өткен) Алматыға ұшып келді. Мұндай адами әрекет екі адамның бірінің қолынан келмейді. Нағыз қазақы рухы басым ірі азаматтардың ісі. Ол ұшақпен келе жатырмын дегенде  Жамал екеуміз шошып кеттік. Мұнысы несі.., болмайды ғой,- деп, үрейлендік. Анамыздың күзетінде отырам, топырақ салам, шығарып салам,-деп келдім деді, қайран Сәкең.    

      Бірақ,  апамыздың  мәйітін  арнайы  орыннан арулап, қоятын күні ғана (ертеңіне) әкелетін болғанын естіген соң, үнсіз қалды. Ойы болмаған Сәкең «жарайды» дегенмен өзге бір ойларда отырғандай көрінді.  Үйге қайттық. 
    Батырлығы ма.., қимастығы ма..,әлде күнінің санаулы қапғанын  сезгені ме.., кім білсін. Сірә, бірдеңені сезеді-ау деймін...

                                  *                        *                           *
     Серікқалимен екінші кездесу  бүгінгідей  есімде. .    

     «Қазақ әңгімелеріндегі характер проблемелары» деген  тақырыпты диссертациясына бекітіп алды да ұлттық кітапханадан шықпайтын болды. Біз де сөйтеміз. Бірде амандасамаыз, кейде оған да қол тимейтіндей  қауырт бір тірліктеміз. «Айналдырғаным ала қағаз дегендей дегендей...» күні бойы  оқу 

мен жазу. Шаршау дегенді білмейміз. Соған қарағанда шаршамаймыз-ау деймін. Бәрін көтеріп тұратын жастық екен ғой., шіркін!
     Бірде кітапханада талантты жазушы О.Бөкеймен кездесу болды. Адам лық толы. Көбі үнемі кітапханада  отыратын  белгілі қаламгерлер мен ғалымдар, біз тәрізді аспирант, ізденуші, студенттер де аз емес.                              
     О.Бөкей тақырыпқа  сай әңгіме жанрының қазіргі қазақ әдебиет үшін маңызын, талантты қаламгерлердің жақсы шығармаларын, орыс және шетел  әдебиетіндегі  ізденістер., қол жеткен  табыстар туралы маңызды  әңгімелер  айтып, әдеби өмірден қызықты деректер келтірді. Өз шығармашылығы, ойлары туралы да қосуды ұмытпады. Өте әсерлі, пайдалы, қызық кездесу болды.  Аяқталар соңында «Менде сұрақ бар,» - деген батыл үн елді  елең еткізді. Көпшілік абыр-сабыр, кетуге тұра бастаған жұрт қайта отырды. Дауыс иесін тани кеттім - Серікқали.  Қызықты кездесу ұшін Оралханға қол соғып, құрмет көрсетіп, қайтуға асыққан оқырманды тоқтатып, сұрақ қою  біршама жүректілікті көрсетеді-ау деймін.
       Ойланып, таңданып  қалдым..
      - Сіздің  көп  әңгімелеріңіз көркем очерктен өрбитін тәрізді.., бәлкім сондықтан болар,  эсселік сипаты  молдау көрінеді маған. Эссе және көркем әңгіме  айырмасы туралы ойыңызды білгім келеді. Сосын, орыс және әлем әдебиетінде осы жанр туралы не айтады, эссенің болашағы қандай.?.» .. және осыған жуықтау тағы  бірер сұрақ қойды..
     Зал қозғалыңқырап барып, мына тосындау сүраққа жауап күтіпті.. Көбі көзі ежірейіп, жарқыраған төбесін жауып тұрған самай  шаштарын қолымен түзеп, тарамақ болып түрған қызыл шырайлы  сары жігітке қарап қалыпты.
     Оралхан  сәл ойланып барып, орағытыңқырап жауап берді ғой деймін.    
     Жауапқа сұраушы онша разы болмаған сияқты көрінді. Сәл іркіліп барып, рахметін  айтты..
     Көшеге шыққан бойда қасына жетіп барып,.амандастым.    
     - Қалай, Орағаңа разы болдыңыз ба,? – деп, сұрадым бірден.
      Менің нені білмек болып тұрғанымды сезді ме.., Әңгімені дереу маған аударды  
      - Осы сен маған күйеулігіңді жасап  тұрсың-ау деймін, бала, - деді, бірден  әй жоқ, шәй жоқ. Мен туралы біраз нәрсе білетінін аңғардым.                                                            
      - Мына әрекеттерің мен сұрақтарыңның төркіні соған сілтей ме  қалай ? –деді. Дауысындағы ойнақы  әуезді сездім.  Зейнолла  Қабдоловтың шәкіртісің  ғой.  Бетіме  тесіле қарап тұрды да, ол кісінің эссе туралы не айтқанын білесің бе?..демесі бар ма..
       Табан асты  қойылған сұраққа сасып қалдым.. Бірақ, оның ойы басқада, менің  қойған сұрағымда болды ғой деймін.  Соның  жауабын айта бастады.

   - Оралхан мықты  жазушы ғой, бірақ жауаптарының тұзы аздау тәрізді болды ма қалай? Ұстай алмай қалдым ғой.
     Осы сен Ізбасарды, философ Ерғалиевті  білесің бе? Мұқадесті де оқыған шығарсың?.., Стилі ғажап, маған ұнайды. 
                                                        5.     
     Үйге жүріңіз, қарындасыңызға барайық, әңгімені сонда жалғастырармыз, - дедім  жауаптан жалтарыңқырап.
      Екеуміздің шындап танысуымыз осыдан басталды.                                             
   - Манағы сұрақтар,- деді, әңгімені үйге келген соң жалғаған Сәкең,- Оралханға қойсам, ауызша сөйлессем  деп, ойда жүргендер еді ғой.. Бірақ сәті түспеді..Айтпақшы, бірде «телефонмен    хабарласқам. 
    Тыңда, сөйлесуіміздің өзі қызық болды..Телефонды біреу көтерді:
     - Ия.., тыңдап тұмын. – деді, сөйлеуге ерініп тұрған бір  дауыс.  
     - Мен Оралхан Бөкеевпен сөйлессем  деп едім.

    -  Ия, ..мен Оралхан сияқтымын.

     - Мен сізбен эссе жанры туралы сөйлессем,- деп едім..Одан әрі аяқ асты қобалжып, қақалып - шашалып  сөзімді шашыратыңқырап  алдым..
    - Ә., солай ма, сен кімсің өзі, - деді Орекең сол самарқау дауыспен. Сөйлескісі келіп тұрмағанын аңғардым.  Менің де ызым келе бастады.
    - Кім екенімді  қайтесіз.., әңгіме сіздің шығармашылығыз туралы ғой.., деп бастырмалатып келе жатыр едім.., қазір уақытым жоқ, кейін хабарлас –деп телефонды қоя салды.

    - Сондағы, сұрақтарым ғой, жаңағы кездесуде  қойып жатқан... 
      Сосын, маған тесіле қарап отырды да, бала, осылай отырамыз ба, су-шалап тәрізді бірлеңе ұрттамаймыз ба, - деді...
      Қалған   әңгімелеріміз оның  достарына көшті

    Серікқалидің Алматыда өзіне өте жақын санаймын,  аса қымбатты  үш  досы бар екен. Бірі - сол жылдарда ғылыми еңбек  қорғамаса да (кандидаттық дәрежені кейін қорғады) әріптестері мықты философ ретінде мойындаған, ҰҒА философия  институтында істейтін Ізбасар Ергалиев, екіншісі - атақты сыншы, ғалым Зейнолла Серікқалиев, ал үшіншісі – талантты  қаламгер Мұхадес Есламғалиев. Олардың үйлеріне  еркін барып, әңгімелесіп жүреді . Әсіресе, Ізбасармен достығы айрықша, көбіне оның жатақханадағы бір бөлмесіне тоқтайтын. Оның өте көп оқығанын, көп білетінін, ұқыптылығын, мәдениетін  айтып тауса алмайды.

     Зейнолла Серікқалиев туралы айтқанда ана біліммен  әлдеқашан академик болатын адам ғой.., сын мақала жазып, дәукес жазушылармен басы қатады де жүреді. Бұл да оқу өткен кісі еді ғой. Ізбасар ғой таныстырып жүрген, екеуінің  әңгімесі қызық болатын. Басында бәрін білетіндей болып отырсам да, келе келе ештеңе ұқпаймын.                                                  

     Кезінде Оралханмен болған телефондағы  әңгімені естігенде  шек сілесі қатқанша күліпті. Орекеңнің ондайы бар. Қолайсыз бір уақытта хабарласқансың ғой. Әйтпесе, шығармашылық туралы  сөйлесем дегенге  қашпайды ол. Қазір, үйге шақырайын, сөйлесесің  бе?- деп, Зекең телефонға жармасқанда  ондайды күтпеген  Сәкең шошып кетіпті.., Қоя тұрыңыз..,әзір дайын емеспін, зауқым да жоқ, кейін. -  деп тоқтатыпты. Өкінемін, сонда сөйлесуім керек еді . Кейін дайындаламын деп жұріп бәрін  құрттым ғой...- деп өкінетін.
    - Нені бұлдіріп жүрсіз?- дедім «құрттым ғой» дегенді түсінбей

     - Не болушы еді, оны ойландыратындай ақылды сұрақты, таба алмадым емес пе? Соны іздеймін, табамын,  дайындаламын,- деп жүріп уақытты өткізіп алдым, -деді.                                                             

    Зәкең бір кездесуде Бахтинді  оқы, өнер мен әдебиеттің пәлсапасын ұғатын боласың,,. Баяндау, диалог, ортақ сөз т.б айтып  Сәкеңді біраз мазаласа керек.
     -Алғашқы танысқанда-ақ  мені сұрақтың астына алды. Мені тергеуді диссертациямның тақырыбынан бастады ..   

    «Қазақ әңгімелеріндегі характер проблемалары» -деп едім, кетті дейсің,   маған харақтер мәселесінің қоғам және адам өмірімен байланысы туралы лекция оқыды емес пе? Өзі білімі бойына сыймай жүрген ғұлама адам екен 
    Бұл  тақырыпты саған  Зейнолла Қабдолов берген шығар, соңғы кезде көп сөз қылып  жүруші еді. Өте жақсы, біздің әдебиеттануға қажет тақырып. Бір қарағанда жазбаған адам  жоқ тәрізді, бәрі жазған, айтқан, шын мәнінде олай емес. Бер жағында жүрміз ғой, Тереңдегендер көп емес,  сен мұқият қара! 
     Әсіресе, саған керек деп, бір  кітапты  көп мақтады.
     Ол кітапты Ізбасардан сұрасым,  қазір менде жоқ. «Вопросы литературы и  эстетики» деген кітап қой, -  саған нағыз керек  кітап сол ,  біреуге бергем қайтармай жүр, әкеледі  ғой, әзірше, кітапханадан ала тұр,- деді.

       Содан бұл кітап маған пәле болды. Кітапханадан қайта-қайта сұраймын. «Қолда дейді», мен де қоймадым, ақыры  алдым - ау. Оқып қарасам тісім батар емес, бірер айдай әуре болып жүрдім.Талай уақытым кетті. Әрі жазып жатқан  жұмысымның тінінен айрылып қала жаздадым. Қайта, абырой болғанда, таптым-ау. Бахтинді  ақыры қойдым. Онымен отырсам жұмыстарым, диссертация қалып барады. Елдегілер бітір деп асықтырып, «қашан қорғайсың» деп тыныштық бермеді. Амалсыздан кейін көрермін  деп. Бахтинді  қойдым..

     Осындай әңгімелермен отырған Сәкең кейде өзге бір ойларға да түсіп кетеді-ау деймін, біраз үнсіз қалып  кенет, Бахтин туралы менен сұрай бастады.
    - Сенде оның кіпатары бар ма? Жоқ болса Ізбасардан алып берейін. Оқы. Оқымысты боласың ондай-мұндай  шәлтүріштерді оқығанша, соны оқы, ақылың кіреді,- деді кұліп.

     Кейін, арада біраз жылдар өткенде, Сәкең Маған М.Бахтиннің «Вопросы литературы и эстетики» деген  кітабын сыйлады.  Айтып жеткізуге  қиын қуанышқа бөлендім.

                                   *                       *                     *

     Серікқали Шарабасовтың кандидаттық қорғауына келгендер саны біраз болды.    Жұмысты қорғауы оңай бола қойған жоқ.. Абай атындағы мемлекеттік педагогикалық институттың диссертациялық кеңесінде   қорғады.  Шағын бөлмеге (қазақ әдебиеті кабинетіне) адам симай кетті. Екі диссертация бір күні қорғалды. Тақырыптары қызықты болса, қорғаушылары  да мықты жігіттер еді. Бірі Семейлік, Абайдың республикалық әдеби-

мемориалдық музейінің директоры - Төкен Ибрагимов, екіншісі –Оралдық, Шарабасов Серікқали. 

    Әсіресе, Сәкең зертеуіне сұрақтар қарша жауды, сөйлеушілер де аз болған жоқ. Зейнағаңның өзі, ұмытпасам, үш рет сөйледі.                                                          
     Диссертацияда Сәкең алдына нақты  мақсат қойып, соны орындау үшін еңбектенген. Мақсатын былай нақтылапты: «Бұл зерттеу қазіргі қазақ әңгімелерінің көкейтесті мәселелерін түгел қамту міндетін қойған емес. Қолдан кедгенше қазіргі қазақ әңгімелеріндегі жаңа соқпақ, тың өріс қазақ характері табиғаты, жанрдың бағыт - бағдары, архитектоникасындағы өзгешеліктер, әрі дәуіріне сәйкес озғын пішіндердің пайда болуын егжей-тегжейлі баяндаймыз.» Байқасаңыз, тақырыптан  гөрі оның табиғатына жалтақтау бар. Бірақ жазу барысында  мысалдарды, дәлірек аитсақ ой-қисын-                                   
дарын дәйектейтін деректерін көбейтіп алып, жинақтауда, теорияға баруда біраз қиындыққа  ұшырайды,
     «Әңгіме жанры да қоғам және адам тектес. Дәуіріне қарай икемді» деп зерттеудің  тарихи - философиялық, әдеби - философиялық табиғатын аңғартады. Бахтин ойларының жаңғырығы байқалатындай. Қазақ әңгімесіндегі жаңа түр: эссе, кіріккен  әңгімелер, шағын миниатюра, анималистік әңгімелер, триптихтер т.б. соны ізденістерды алады. Талдайды. Т.Ахтанов, Т.Әлімқұлов, М.Сүндетов, С.Мұратбеков, О.Бөкей шығармаларындағы қазақы характер жасау ізденістері мен қол жеткізген табыстар сыры, заңдылығы көңіл бөледі.

    Басты назар дәстүр жалғасты және жаңа  әдіс тәсілдердің қолданылу шеберлігіне ауады. Шағын жанрларда қазақ характерінің  қалыптасу жолдарының көркем көрініс табуын, күрделі мәселелерді көрсетеді.  Таңдалған материалдар  мүмкіндік бергенше, ұлттық  ерекшеліктердің бейнеленуін  де  қозғайды.
     Лирикалақ, проблемдік прозаның қалыптасып даму, орнығу жолдарын,  шағын прозада психологизмді  қолданудың жетістіктерін талдайды.     Бейнелеу құралдарының, әсіресе көркем әңгіме тілінің ұшталуын  зерттейді  Автор  және кейіпкер  тілдерінің  бейнеленуі біршама толымды көрсетіледі. Осы тұстарда Бахтиндік тұжырымдарды қолданады.

     Сәкең ғылыми жұмысында негізгі материалға дерек, тірек ретінде алып отырған қаламгерлер шығармалерына арналған сыни  пікірлер көп орын алады. Жұмысты қорғау кезіндегі қиындық  осылардан туындаған еді. 
    Әрине кандидаттық диссертация мақсатына қазақ әңгімесі тарихы, дамуы, теориясы, қазақ характерінің бейнелену ерекшеліктерін  жан-жақты тұбегейлі   зерттеу кірмейді. Бұларды  шешеді деп  айтуға  мұлде болмайтыны түсінікті  ғой. Ол түгіл күні бүгінге дейын осы мақсаттарда алдына қойған дәйекті жұмыстар көрінбей келеді. Жұздеген қаламгерлер шығармаларындағы қазақ характерін көрсетуге бағыттарған ізденістерді шолып. санап шығудың  өзіне қаншама  еңбек қажет.

    С.Шарабасов шағын зерттеуінде–ақ болашақ ізденістер мен еңбектерге негізгі болуға әбден жарайтын бағыттарды көрсете алды. «Қазақ 
                                                          8

әңгімедеріндегі характер проблемалары» атты жұмыс қазақ әдебиеттануына қосылған үлкен үлес ретінде атап өтілді.                                                         
   Сәкең диссетация қорғаған бойда  Оралға  қайтты да  ұстаздық қызметке алаңсыз араласып кетті.  Бізбен, тіпті досы Ізбасар Ерғалиевпен де хабарласуды қойды. Қорғауда қалқып шыққан қиын түйіндерді зерттейтін, жазатын шығар деген ойда боллғанбыз. Онда  үлгере алмағандарға мәселелерге  кірісемін деген сияқты еді. Олай болмады, кандидат дәрежесін алған соң тып-тыныш жатып алды.. Журналдарымыз бен тақырыптық  мәжілістерге де  материал жібермеді. Көршіміз Ізбасар Ерғалидан  кездескен сайын сұраймын, 
     - Серікқали хабарласа ма, қазақ характерін зерттеуді жалғастырып жатыр ма екен, - деймін                                                           
     - Білмеймін,  бірдеңеге ренжіп жүр ме, мұлде хабарсыз кетті,           
тіпті  ғылымнан да алыстағандай көрінді, - дейді  Ізақаң ренішін жасырмай.. 

       Алматыға бір келгенде: «докторлық  қалай.., кірістің бе?,»- деген  Зейнағаңа да ештеңе айтпай үндемей құтылады. Осы әңгімені мен де қозғап көрдім.
     - Сәке, қазақ әңгімесі әлі иесіздеу жатыр ғой...Қозғамайсың ба әрі.
     - Ойланып жүрмін ғой.., Әңгіме қанша болса ол туралы  пікірлер,   зерттеулер де сонша. Ұшан-теңіз бір қиыр ғой..

       Ол үнсіз қалды. Жанды жеріне тиіп кеттім бе?, екен деп ойланып отырсамда амалсыз әрі қарай жалғастырдым. Мен үшін оның  немен айналысып жүргенін білу маңызды еді.- Әрине оңай емес, бірақ сен өзгелерге қарағанда дайындығың бар ғой,. Біраз зерттеулерді оқыдың. Кандидаттық та қорғадың.., Сондағы айтылған ойларды  жалғау керек емес пе? Сол кезде бәрін қатырамын, зерттеймін, жазамын деуші едің ғой..

    - Шынында, сонда айтылған сын-пікірлердің көбі дұрыс. Сол туралы, үнемі ой үстінде жүремін. Сондай  шексіз тақырыпқа қойып кетіп жүрген менікі де балалық қой.. Бітіру керек деп жанталасып жазып шықтық, әйтеуір.. Қазір  бәрі басқа  бағытқа  кетіп барады. Ойлар да басқа...Сәкең тағы өз ойларымен отырғандай .Тағы үнсізідк..

    - Ендеше нақты тақырып керек боллса:Оралханды, әңгімелерін, эсселерін  алмайсыз ба?

    - Сен, бала,  Оралханға байланып қалдың ба? Соны тықпалап қоймайсың ғой. Ол туралы ана Зейнолла да айтады. (Серікқалиевті айтып отыр).      Оралхан басқа әлем ғой. Оған бару үшін бәрі басынан бастау керек. Ал менде жабысқан, қабаттасқан өзге ойлар да жетеді. Тастап кете де алмаймын, оймен қуып жете де алар емеспін...., сондай бір қиын халде  жүріп жатырмын ғой, бала. 
     Мұны көп қозғама., өзім де оңып жүрген жоқпын. Зейнағаңа үндемей құтылғаным сол., айтсаң соны орындау керек. Қолыңнан келер келмесіне  сенімің  аз,  неғайбыл  ойларды қалай айтайын. ұстазға. Одан да қиын болса да үндемеген абзал емес пе? Өзім де бір қу емеспін бе, а? -  деп күлді.  

   Сірә, жаза алмай жүрді, көңілінен шықпайтын жұмыстарын Зейнағаңа көрсеткісі келмейді. Жұмысы  да көп,  уақыты жоқ шығар.

     Алматыға  келген шәкірттері Сәкеңнің  көмегі, істеген жақсылығы  туралы айтып тауса алмайды.  Ағамыздың араласпайтын ісі жоқ, облысымыздағы                                                         

мәнді іс-шаралар ұйымдастырудан  қалмайды.-деп мақтайды. Ылғи студентер арасында жүреді, оқу кезінде де,  жатахқаналарда да солардың ортасында. – дейді.

       Демек, ойынан қалмайтын тақыпыптың реті келмей жүр. Сәті түспей тұр. зорланып жазғысы келмейді. Бірақ, Сәкең ойға алған, көңілін бөлген тақырыптарды өте  тез жазатын.
      Бірде Шығғырлау ауданындағы (Орал облысы) астықты кеңшарыдың бірі - Чилискийге, зайыбым Манкеева Жамалдың аулына Серікқали  екеуміз                                                          
 бардық. Бірге  келген Сәкеңді көрген әкеміз,  Отан соғысының ардагері  Айтқали Манкеев  қатты қуанды. 
     - Мен бұл жігітті жақсы білемін. Барлық жазғандарын оқып жүремін,  жинап та қоямын. Ана газет қиындыларын жиып жүрген  папкемді алып келіңдерші, -деп үйдегілерді дүрліктірді. Іздеп жүріп, ақыры біреу тауып әкелді.  Сәкеңнің  облыстық «Орал өңірінде» жарық көрген барлық мақалалрын жинап, бір пәпкеге тігіп қойыпты..

     Сәкеңнің  мәз болғанын көсең...  Ол туралы  тағы да  біраз тәуір сөздар айтылды. Ел қамын ойлап, бәріміздің ойымызда  жүрген пікірлерді айқаның, жазғаның үшін  саған рахмет, - деп, әкеміз. газеттерден қиып алынған мақалаларды Сәкеңе берді..                                                                                 
  - Апыр-ай  ә.., мұндай сөздерді, мақтауды   естимін деп ойлаған жоқ едім, Сізге де мыңда бір рахмет! 
      Осы сапардан  ол мерейленіп, мәз болып қайтты  Оралға. 
 Сәкең алтын үя - университетінің абыройы ұшін аянбай еңбектенді. Оны Оралдан алыста жатқан біз де білеміз. Күні-түні еңбектенді десе де болады-ау деймін, бұл қыздырма сөз үшін емес. 

     Алматыда қалсаңшы. Саған жұсмыс табылады, баспананың да бір рет болар, - дегенді достары ғана емес, ұстаздары да  айтты. Бірақ,  көнбеді,  ойланбаған шығар дей алмаймын.. «Оралым, менің, Оралым..» - дегендей алып - ұшып  туған жеріне, алтын ұясына қайтты.
      Оқу ғимаратына елден бұрын келіп дәрісханаларды қарайды, жарық керек болса жағады, босқа жанып тұрса өшіреді. –дейді шәкірттері. Мұны сабағы болғандықтан немесе үйі жақындықтан шығар деп ойлаймын.  Әбден дағдыға айналған әдеті болса керек. Дәрісхалар мен дәліздерде қалған, аяқталмаған ойларын іздейтін шығар, бәлкім. Бірақ бұл ойларымда деректен гөрі болжамын кеінірек тәрізді. 

      Серікқали Шарабасов туралы жазу ойымда жүргелі қашан. Енді амалсыздан дүниден өткен кезінде, жетпіс жасқа толатын күнінде қолға қалам алып отырмын.

    Жатахқана бөлмелерін аралап студенттермен әңгіме-дүкен  құрудан да жалықпайтын, бізбен құрдастарындай әзілдесуші еді дейді шәкірттері. Бұл де 

екі ұстаздың біріне бұйырмаған қасиет. Ұстаздың  көбі  студенттермен  белгілі аралық сақтап, алыстау жүргенді ұнатады.                                                       
       Қала маңындағы ауылдарға соңғы бір сапарында шәкіртінің тойына барыпты. Жолсыз жерлермен ұзақ жұлген машинада  әбден шаршатса керек, Қалжырап, қажып оралыпты  қалаға. Сәке-ау мұның не десе,  мені  шақырып жұр ғой, бармасам өкпелейді, балалар көңіліне алып қалады  ғой дейтін көрінеді

        Дүниден өтерінен бұрынырақ..мен  Махаибет Өтемісов атындағы  университетке іссапармен ұшып бардым. Қасында бір топ жолдастары,  профессорларымен Сәкең  күтіп алды. Машина ішіндегі  әңгімелерде айқан мына бір сөзі есімде қалды., «Еділдің баласы болғанша тұра тұрсам жарар еді».  Көлік ішінде Ғабит Хасанов. Мұрат Сабыр халықаралық қатынастар мен ғылым істері жөніндегі проректоры  Гизатолла Имашевтар бар еді..

     - Сәке, тым аз сұрап отырған жоқпысың., немерелерім үйленгенше демедің бе, - деп күлгем.

       Үнемі үйіне асығатын жас ұстаздар Сәкеңнің үнемі жұмыста  жүретін  әрекетіне таңдана қарайтын болар. Ересектерінде Сәкеңнің  ғылыми жұмыстары, басақа шаруалары жоқ па , лекцияларға дайындамай ма, - деген ойлар болатын шығар. Ал ағалары мен қатар өскен құрбы-құрдастары болса, оны ерекше құрметтейді деп ойлаймын.. Өйткені, бар саналы өмірі осында өткен, қызығы мен қуанышы, қайғысы мен қасіреті – бүкіл ғұмырының,  арманы мен қорғанының   қаситетті осында. 

     Сәкең мүнда жастығын іздеп жүр десе – көнуге болады, өйткені  бар жастығы осында өтті,  болашақты  көргісі келеді десе - сенуге болады: адам арманы - мәңгі  жастық мекені  де осы – университет,  мұнда болашақтың бастаулары қайнап жатады - сезесің, ал  Сәкең   оны  көре білді-ау деп ойлаймын.
      Қазір сол дәліздер мен  дәрісханалар тым тырыс. Ала таңмен таласа тұрып  кең дәліздер ман дәрісханаларды қарап жүретін  Сәкең  жоқ, бірақ ізі бар, ізбасарлары  жүр. 
     Мүмкін бір кездерде ұмытылар. Бірақ,  мұндай ұстазды біз ұмытқанмен туған университеті, оқу орны ұмытпауға тиіс. Бар болмысымен ел болашағын тәрбиелеу ісіне алаңсыз  араласқан  мұндай  ұстаздар көп бомаса керек. Ол үшін ойлы естеліктер жазып, ескерткіш қалдыру керек шығар. Солай боларына  сенгім келеді. 

